
GOUVENE HOCHUL ANONSE KOMANSMAN PWOJE LARI KONPLE K| KOUTE 5.7
MILYON DOLA NAN SARATOGA SPRINGS

Nouvo pis pou bisiklet ak twotwa sou Union Avenue istorik la pral amelyore akse
nan Saratoga Race Course ak distri anba lavil vil la

Yo pral asfalte Union Avenue; Travay la pral fon kanpe pou kous dete a

Gouvéneé Kathy Hochul te anonse jodi a ke travay yo kbmanse sou yon pwoje 5.7
milyon dola pou amelyore sekirite pyeton ak siklis sou Union Avenue nan vil Saratoga
Springs. Pwojé Lari Konplé (Complete Streets) a pral ajoute yon nouvo twotwa ak pis
pou bisiklet sou wout enpotan sa a, ki sévi kom yon potay nan zon anba lavil dinamik vil
la ak istorik Saratoga Race Course. Yo pral asfalte Union Avenue tou nan kad pwoje a.

"Agrandi akse pou bisiklét ak pyeton se yon pati esansyel nan angajman nou pou
envesti nan enfrastrikti ki rekonekte kominote yo epi ki bay nouvo opotinite pou lwazi,
touris ak kwasans ekonomik", Gouvené Hochul te deklare. "Pwojé Lari Konple sa a
nan Saratoga Springs pral ajoute nan cham vil istorik no eta sa a epi fé li pi fasil pou
rezidan yo ak vizité yo eksplore tout sa li gen pou ofri san yo pa monte nan machin yo".

Pwoje a te planifye ak konsevwa pou atenn objektif inisyativ "Lari Konplé" Depatman
Transpo Eta New York pou konsidere aksé ak deplasman an sekirite pou itilizate wout
la ki gen tout laj ak kapasite. Pwojé Lari Konplé yo konsidere bezwen pyeton, siklis,
pasaje transpo piblik, otomobilis, timoun, granmoun aje ak moun ki andikape yo.
Konsepsyon Lari Konplé yo kontribye nan yon sistém transpo ki pi pwop ak pi adapte ak
anviwonman an. An desanm, Gouvene Hochul te siyen lwa pou bay plis sipo pou pwoje
minisipal "Lari Konplé" yo atravé eta a.

Union Avenue, ke yo rele tou State Route 9P, konekte ak Adirondack Northway
(Interstate 87) nan Soti 14, ki fome youn nan antre nan Saratoga Springs ak ipodwom
istorik ki atire plis pase 1 milyon vizité chak ane. Lyen wout la nan istwa kous chwal
Saratoga a byen etabli. Nan mwa out, Gouvené Hochul te deziyen Union Avenue kom
"Marylou Whitney Way," nan non defen filantwop ak prensipal kominote Saratoga a.
Dapre kék rimé, defen ak jounalis espotif lejandé Red Smith te bay enstriksyon sa yo
pou Saratoga Race Course a: "Soti nan Vil New York ou kondwi nan direksyon no pou
apepre 282 km, vire agoch sou Union Avenue epi retounen 100 ane".

Kom yon pati nan pwoje a, Depatman Transpo Eta New York (NYSDOT) pral enstale
yon nouvo twotwa ki konfom ak Lwa sou Ameriken Andikape yo sou bo nd Union
Avenue pou konekte Polk Avenue ak New York Racing Association Gate 16 ak East
Avenue. Yo pral pentire pis bisiklét senk pye lajé nan tou de direksyon ant East Avenue
ak Henning Road.

Y ap asfalte yon pati preske senk kilomét nan Union Avenue ant East Avenue ak pon
sou Saratoga Lake epi y ap ajoute nouvo estrikti drenaj ant East Avenue ak Henning
Road pou amelyore sikilasyon dlo lapli. Yo pral diminye direksyon Iwés Union Avenue
pou li vin yon sél vwa pandan konstriksyon an; sepandan, p ap gen travay ki pral otorize
fet pandan sezon kous ete a. Res travay la pral reprann apre Fét Travay la. Yo
programe pou pwojé a an antye fini disi jen 2024.

Komise Depatman Transpo Eta New York la, Marie Therese Dominguez, te
deklare, "Saratoga Springs ak Saratoga Race Course se jwayo Rejyon Kapital la epi yo
pami atraksyon ki pi popilé nan Eta New York. Avék amelyorasyon sa yo nan Union
Avenue, n ap rann li pi fasil pou rezidan ak vizité zon yo kite machin yo deye epi fe
eksperyans Saratoga nan mache oswa monte bisiklét - sa k ap peémét tout moun jwi
istwa ak vitalite kominote sa a ak destinasyon Iwazi popile li yo".

Senaté Eta Jim Tedisco te deklare, "Nouvo pis bisiklét ak twotwa sa a sou Union
Avenue nan Saratoga Springs pral bay rezidan yo ak vizité yo nan istorik Saratoga
Race Course a yon fason ki an sekirite ak pratik pou yo mache, monte bisiklét, ak fé
egzesis nan Vil Temik (Spa City) la".

Manm Asanble Eta Carrie Woerner te deklare, "Mwen eksprime anve rekonesans
pou Gouvene Hochul pou gwo pwojé sekirite sa a ki nesese anpil pouteét itilizasyon
entans Union Avenue, espesyalman pandan sezon kous yo. Avek pakin ak ekiri chwal
yo sou tou de bo Union lan, gen touris, travaye ak chwal ras pi k ap travése pandan
lajounen kou lannwit, anplis machin, bisiklét, kabwet golf ak kamyon ki plen zeb. Pwojé
Lari Konplé Depatman Transpo sa a pral ogmante sekirite tout moun anpil epi mwen pa
ta ka plis kontan pase sa".

Theodore T. Kusnierz, Jr., Prezidan Konsey Sipevize Konte Saratoga, te deklare,
"Nan Konte Saratoga, nou te fe li yon priyorite pou sipote fason ki sekirite pou pataje
wout la ak pyeton ak siklis yo atrave inisyativ santye nou an, ki kreye ak ankouraje
mache ak monte bisiklét nan tout konte a. Kreye plis kominote ki adapte pou mache ak
monte bisiklet, espesyalman nan pi gwo vil nou an Saratoga Springs, ede kenbe estati
Konte Saratoga kom youn nan konte ki pi an sante nan Eta New York. Mwen rekonesan
anveé Gouvene Hochul ak Depatman Transpo Eta New York déske yo te envesti nan
Konte Saratoga atrave inisyativ ‘Lari Konplé' a".

Majistra Vil Saratoga Springs lan, Ron Kim, te deklare, "Mwen tre kontan, Gouvené
Hochul ap fé envestisman santye ki gen plizye itilizasyon sa a nan kominote nou an.
Administrasyon mwen an pwomouvwa ak konstwi rezo ki konekte pou wout pou bisiklet



ak pyeton nan tout vil la pou diminye emisyon gaz a efe sé yo, diminye sikilasyon
machin, epi finalman fe Saratoga vin pi aksesib pou tout rezidan li yo epi pwoteje
anviwonman an pou jenerasyon k ap vini yo. Pwojée sa a se yon pati enpotan nan efo sa
a ak yon eleman enpotan nan aplikasyon plan Lari Konplé nou an”.

Nou ankouraje otomobilis yo anpil pou yo ralanti epi kondui nan yon fason responsab
nan zon travay yo. Kontravansyon yo double Ié gen ekse vités nan yon zon travay.
Kondanasyon pou de (2) oswa plis vyolasyon ekseé vités nan yon zon travay kapab
lakoz yo revoke lisans chofé yon moun.

Otomobilis yo dwe sonje pou mete yo sou kote, si li posib san danje, oswa pou yo
ralanti anpil nenpot Ié yo rankontre veyikil sou bo wout la ki afiche limyé wouj, blan, ble,
anb ak vet, ki gen ladan veyikil antretyen ak konstriksyon nan zon travay yo.

Pou jwenn dénye enfomasyon sou sikilasyon yo, rele 511, vizite www.511NY.org oswa
telechaje aplikasyon mobil gratis 511NY la.

Swiv DOT Eta New York sou Twitter: @NYSDOT. Jwenn nou sou Facebook nan
facebook.com/NYSDOT. Pou resevwa twit ki soti nan DOT Eta New York Rejyon 1 (ki
kouvri Rejyon Kapital la), suiv @NYSDOTAIlbany.

